
Introdusaun:

Analiza ne’e, aprezenta vizaun jeral konaba proposta orsamentu jeral estadu (OJE) 2026, liga liu ho
programa feto nia direitu ba rai. Promove asesu ekuitativa-kontrolu ba rai husi feto sira, nuddr fator
ida mak importante tebes hodi avansa ba igualdade jéneru, empoderamentu ekondmiku no
dezenvolvimentu rural.

Submisaun ida ne’e, atu tulun Sua Exelénsia Membru Parlamentu sira hodi ezamina adekuada,
efikas, alifia ho programa ba OJE ho kompromisu avansa ba igualdade jéneru no prioridade
dezenvolvimentu sira. lha ne’e sublifia prinsipal ba tendénsia finansiamentu, identifika lakuna ka
oportunidade ba mellora no avalia katak proposta OJE refleta ba kompromisu Governu nian atu
haforsa ba feto nia direitu ba rai.

Durante Parlamentu Nasional sei halo hela diskusaun kona ba OJE 2026, analiza ne’e buka atu
informa ba diskusaun no foti desizaun bazeia ba evidénsia, hodi garante katak OJE, tradds rezultadu
sira mak bele sukat ba empoderamentu feto sira iha asesu, kontrolu no sai nain ba rai.

Iha submisaun ne’e ami hamosu pergunta sira, hodi tulun Sua Exelénsia Parlamentu, hodi husu ba
Ministériu Justisa atu ke’e klean informasaun liga ho asuntu feto nia direitu ba rai.

1. Oinsa Ministériu Justisa sei asegura partisipasaun feto no ema ho defisiénsia sira iha dezemina
lei rai sira?

Bazeia planu annual Ministériu Justisa (MJ) iha 2026, sei kontinua halo divulgasaun lei sira kona-ba
rai hanesan Lei N°.13/2017 Lei N°.13/2017 sobre Regime Especial Defini¢do da Titularidade dos Bens



Imdveis, Lei N°.8/2017 sobre Expropriagio por Utilidade Publica Lei N°.9/2002 sobre Nacionalidade,
DL N°.5/2020 Organizacdo funcionamento CTP DL N°.65/2022. Informacdo Cadastro Perdial. DL
N°.19/2004 Regime Juridico dos Bens Imdveis: Afectagdo Oficial e Arrendamento de Bens Imdveis do
Dominio Privado do Estado. Sei envolve partisipante 2.000, iha munisipiu Baucau, Vigueque,
Bobonaro no Ermera.

Preokupasaun Rede ba Rai katak, se uainhira MJ halo divulgasaun/sosializa |ei barak no oin-ain kona
ba rai nian, ba komunidade sira iha area rural, bele hasoru difikuldade bot tanba limitasaun
edukasaun, asesu informasaun, la kompriende linguajen juridika ka linguajen formal sira, no ne'e
bele hasusar sira nia partisipasaun, nune’e més sira la kompriende lei ida ne’ebé mak relevante ho
sira nia situasaun rai. Alende lei formdl sira, iha mos Lel Kostumariu ne’ebé iha area rural maioria
komunidade adopta sistema patrilineal ne’ebe bele eziste konflitu ho lei formal sira, no afeta liu tan
ba grupu vulneravel sira hanesan (feto, ema kiak no ema ho defisiénsia) ne‘ebé hasoru bareira
kultural, komunikasaun, partisipasaun ativu no asesibilidade.

Rekomendasaun: _
Aproximasaun ba sosializasaun lei ba rai tenke fazeada, inkluzivu no partisipativu mak esensial atu
komunidade kompriende lei sira nee, evita konfuzaun, no garante asesu igudl ba feto no ema ho
defisiénsia iha sistema justisa. Ministériu Justisa divulga ka sosializa lei ba rai sira, presiza uza:
¥ Aproximasaun Fazeada (gradual):
s Introduz lei sira gradualmente, la’és hamutuk no dala ida kedas.
o Prioritiza lei sira mais relevante ba nesesidade komunidade nian (hanesan Lei ba Rai uluk,
depois Lei Expropriasaun, no hafoin Lei kona ba Komisaun Terras, etc).
¥ Plany Inkluzivu no Partisipativu:
e Garante komunikasaun ho lian lokal, materid mak adekuada ba nivel alfabetizasaun
komunidade nian, no uza metodolojia interativu atu fasilita kompriensaun.
« Envolve feto, ema ho defisiénsia, joven no lider lokal iha planeamentu no implementasaun.

2. Tansé Governu Timor-Leste 1a publika dadus dezagregadu kona-ba rejistrasaun rai?

lha kada tinan, Governu Timor-Leste, sempre aloka orsamentu ba Servisu Kadestral hodi kontinua
halo rejistrasaun rai. To’o agora, Ministériu Justisa rejista ona 326.111 pérsela rai liuhosi projetu
Sistema Nasional Cadastro (SNC), maibé seidauk publika dadus klaru kona-ba (dezagregadu) ka
partisipasaun feto no ema ho defisiénsia sira iha rejistrasaun sira ne'e. lha tinan 2014-2019,
Governu investe osan kuaze USD 57.2 millaun, maibé rezultadu la ezatu kona ba feto no ema ho
defisiénsia nia partisipasaun iha rejistrasaun ne’e no laddn iha transparénsia servisu SNC nian ba
publiku.

Peskiza Rede ba Rai (2019), liuhosi koleta dadus iha munisipiu 9, ba publikasaun mapa ho deklarante
10,652 parsela rai, rejistrasaun rai husi mane (63%) kompara ho feto {23%) no kazal menus husi 2%,
Situasaun ne’e hatudu ezisté diferensa jéneru iha direitu atu sai nain ba rai nian. Se uainhira la
kiaru informasaun katak feto hira mak sai nain ba rai ka ko-proprietariu, ukun nain sira la konsege
identifika ka aborda disparidade {(halo diferensa) ba jéneru iha direitu nain ba rai. No uainhira
hamenus vizibilidade, ne’e hasubar no hatudu katak realidade iha prosesu rejistrasaun rai esklui
duni feto sira atu sai nain ba rai, no ne'e hafraku esforsu Governu nian atu promove ba igualdade
jéneru no governansa rai mak inkluzivu.

' https://www.lachamutuk.org/Agri/land/2019/RBR2018_RejistrasaunRai_TET.pdf

Rekomendasaun:

¢ Husu pergunta ba Ministeriu Justisa: Governu nia planu presiza tan investe osan hira no
rejistrasaun rai, sei kobre tan parsela hira no sei hala’o too tinan hira?

e Governu tenke elabora gia ida mak komprensivu hodi deskreve klaru kona-ba orsamentu hira
mak presiza atu investe tan, ho durasaun ba tempu hira, bazeia munisipiu mak eziste, grupu
alvu mak klaru hanesan (feto no grupu vulneravel sira seluk), indikadér ba servisu sira ne’e
tenke klaru duni, atu nune’e bele hafasil ba Membru Parlamentu atu fiskaliza no monitoriza
ninia progresu servisu kada tinan.

e Governu sempre tau orsamentu kada tinan ba rejistrasaun rai, tenke garante duni ba
transparénsia no prestasaun kontas ba orsamentu mak uza ona, relata oinsa orsamentu ne’e
uza no pursentu hira ona mak atinje.

e Husu Governu divulga regular relatériu ba pibliku kona-ba progresu rejistrasaun rai inklue
dadus dezagregadu, hodi ajuda atu kria konfiansa no garante katak fundu sira ne’e mellora
ba nia asesu, efisiénsia no igualdade jéneru iha registrasaun rai.

3. Governu atu atribute titulu rai, feto no ema ho defisiensia pursentu hira mak sei benefisia?

lha OJE 2026, Ministériu Justisa sei verifika 650 parsela rai, rejista ona husi SNC, atu 6 sertifikadu
titulu rai nian. Peskiza Rede ba Rai 2019, hatudu katak deklarante 10,652 parsela rai, deklarasaun
rai husi mane (63%) kompara ho feto (23%) no kazal menus husi 2%. Se Governu 4 titulu laiha ka
la avalia dadus jéneru ne’ebé klaru, ninia risku mak bele aumenta desigualdade no halo feto barak
sei lakon sira nia direitu ba rai legalmente, tanba sistema rejistrasaun seidauk dokumenta nain ba
rai tuir jeneru no ema ho defisiensia sira, no ne’e reforsa liu tan sistema patrilineal iha asuntu rai nian.

Rekomendasaun:

o Husu ba Governu tenke halo avaliasaun prosesu rejistrasaun rai, atu hatene se feto ho ema
defisiensia pursentu hira mak sei benefisia husi atribuisaun titulu rai, iha 2026.

o Ministeriu Justisa tenke kria sistema rejistu bazeia ba dadus jéneru no inklusivu antes 6 titulu
rai, atu garante igualdade no transparensia.

o Governu mos tenke relata relatoriu ba publika ba informasaun dezagregadu tuir jéneru no
aumenta partisipasaun feto tha prosesu rejistu rai, hodi promove governansa rai mak
inkluzivy, justu no sustentavel.

4. Oins3 feto iha drea rural kompriende lei ba rai hodi advoka ba sira nia direitu ba rai?

Ministériu Justisa ho ekipa dezenvolve planu atu iha sesaun espesifiku duni atu konsentiza feto sira
iha area rural kona-ba lei sira hanesan Lei ba Rai, CEDAW, barlakeadu no lei violénsia doméstika.
Planu ida ne'e importante duni tanba feto barak iha area rural seidauk hatene sira nia direitu ba
rai, tanba iha peskiza Rede ba Rai (2024), kona ba feto nia direitu ba rai seguru ka lae, feto sira
barak seidauk hatene lei ba rai no prosesu rejistu rai. Empoderamentu no edukasaun legal
importante tebes atu feto kompriende no uza lei hodi advoka no muda sira nia moris. Maibé, bainhira
lei sira sosializa hamutuk iha tempu hanesan no laiha planu klaru ninia efetividade sei menus. Nune'e,
presiza planu fazeada, alvu klaru no envolvimentu estrutura lokal atu kontinua halo konsentiza ba
komunidade iha jeral, espesifikamente feto ho ema defisiensia sira.

Rekomendasaun:
e Governu tenke halo sosializasaun lei ne’ebé efetivu ba feto sira, prioritiza nesidades
komunidade, ezemplu hanesan lei ba rai no violénsia doméstika.
o Tenke simplifika {ian ba lian lokal no involve xefe aldeia, Asosiasaun feto no lideransa lisan
atu lejitimiza prosesu no aumenta partisipasaun kemunidade.



5. Oinsd Governu prioritiza lei komplementar atu responde ba feto-komunidade nia nesesidade nia
direitu rai Timor-Leste?

lha 2026, Ministériu Justisa sei elabora no promulga 9 proposta lei kamplementar, alende ne’e
Governu moés iha 2021 halo peskiza ona kona-ba Zona Protesaun Kemunitdria. Importante atu
promulga duni lei komplementar sira atu haforsa sistema legal, nune'e bele promove governasaun
justu no efetivu, no protege komunidade nia direitu ba rai no hela fatin.

Esperiénsia hatudu katak se uainhira la iha lei komplementar sira, dala barak Governu hatoman-an
hodi viola povu kiik no kiak nia direitu ba rai no hela fatin, ezemplu halo eviksaun ka foti
komunidade nia rai uza ba interese ptibliku viola komunidade sira nia direitu ba rai-hela fatinla ho
prosesu no kompensa mak adekuadu. Relatériu Rede ba Rai nian kona ba Andliza despeju sira ne’ebé
implementa husi IX Governu Timor-Leste 2024-2025, hatudu katak Despeju forsada, iha sidade Dil,
kontra lei no viclasaun grave ba komunidade afetadu sira nia direitu ba rai-hela liuliu feto no labarik
sira mak hetan impaktu makas®.

Rede ha Rai nota katak Governu la define klaru kona ba lei komplementar ¢ ida ne’ebé mak sai
prioridade no urjente liu ba komunidade sira. Se Ministériu Justisa la temi klaru kona ba proposta
de lei 9 ne’e, bele halakon diresaun klaru husi Ministériu sira seluk no Membru Parlamentu sira,
atu bele més kontrola ba lei komplementar ida ne’ebé mak sai urjente ka esensidl ba
dezenvolvimentu nasiondl no responde ba komunidade sira nia nesesidade. Alende ne'e sei uza
rekursu estadu nian la ho efisiente, hafoin gasta tempu ho osan lubuk hodi dezenvolve lei sira mak
menus urjente, enkuantu kestaun sira permanese nafatin sein iha solusaun.

Alende nes, iha 2021 MJ haht halo ona peskiza kona ba Zona Protesaun Komunitdria no
Propriedade Komunitdria atu nune’e bele dezenvolve ezbosu lei iha futuru,

Tuir Rede ba Rai nia hare katak konseitu rua ne'e foun ba komunidade no sosiedade sivil liga ho
sistema rai komunitaria Timor-Leste nian. Presiza halo ekilibriu entre tradisaun no padraun juridiku
nian. Tanba ne'e prosesu tenke inkiuzivu, transparente no bazeia ba estudu kle'an, peskiza no halo
pilotu ba konseitu rua ne’e uainhira atu dezenvolve ezbosu Lei ne'e. Klaru sei eziste dezafiu, hanesan
konflitu lisan liga ho direitu umanus no rezisténsia institusiondl, konsultasaun no harmonizasaun
adekuada bele prodds estrutura juridika solida, lejitima no baze ba kultura,

Rekomendasaun:

e Rede ba Rai rekomenda Ministériu Justisa presiza prioritiza no urjentemente dezenvolve lei
komplementar kona-ba Dekretu Lei Despeju husi (Lei ba Rai n.213/2017) no Dekretu Lei
Kalkulu Indemnizasaun {Lei Expropriasaun n.28/2017), hodi nune’e Governu Timor-Leste bele
haforsa Estadu Direitu, promove justisa sosial, proteje direitus ba propriedade husi sidadaun
sira nian. Kuadry Juridiku, mak klaru, justu no sensiveis ba kestaun jéneru ne'e laos deit
hamenus konflitu nain ba rai, maibé mds kenstrui ptbliku nia konfiansa no apoiu ba
dezenvolvimentu nasional.

e |ha prosesu atu dezenvolve ezbosu lei kona ba zona protesaun komunitéria no propriedade
komunitaria presiza haforsa partisipasaun komunidade nian, involve grupu sosidl hot-hotu,
liuliu feto no joven sira, investe iha peskiza no estudu maka kle'an, no halo pilotu ba konseitu
2 nee,

2 https://drive.google.com/file/d/1HavTYZW TuVIVOWIPXtU_bcOWNBXOmary/view

6. Oins& Governu prioritiza no implementa abitasaun sosial no abitasaun asesivel?

Iha 2026, Governu liu husi PPP no koordena ho CAFI sei harii 500 unidade abitasaun asesivel, iha
Hera, 90% presu asesivel no restante presu tuir merkadu, alvu ba familia ho rendimentu formal $300-
$600. Maibe laos abitasaun sosial ne’ebe dala barak nasaun foin dezenvolve-an sai nudar topu
prioriedade ba hamenus kian nian, liuliu ba grupu vulnerdvel hanesan dezempregadu, moris iha
bairru de latas, no familia ho renda baixa.

Tuir lolos Timor-Leste foin atu hahu dezenvolve-an ka sei moris hela iha lifia pobreza as, Governu
nia topu prioridade tenke harii uluk abitasaun sosial bele oferese nudar subsidiu ne’e bele aumenta
komunidade vulneravel sira nia asesu ba hela fatin mak dignu, mellora ba sadde publika, no
promove estabilidade sosidl. Abordagem ne’e importante atu define Governu nia polftika no
mekanizmu finansiamentu efetivu hodi atende nesesidade populasaun mais vulneravel, ezemplu
hatudu katak komunidade 63 xefe familia mak hela iha suku Hera, Kampung Baru maioria 90%
nudar dezempregu, sira lakon uma no rai durante inundasaun 2021, atudl sira nafatin hela iha area
risku ho kondisaun uma la saudavel, se atu selu abitasaun asesivel ho presu $300-$600, sira sei la
konsege.

Rekomendasaun:

o Timor-Leste tenke prioritiza abitasaun sosiél hodi responde direta ba nesesidade urjente ba
sidadaun vulnerdvel sira. Abitasaun asesivel importante maibé abitasaun sosidl tenke sai topu
ba prioridade, tanba laos deit oferese abitasaun/uma, maibé més apoia dezenvolvimentu
sacio-ekonémiku, mellora salide, edukasaun no oportunidade ba empregu.

Rede ba Rai sef kontinua promove diskusaun konstrutivu ho Sua Membru Parlamentu no instituisaun
relevante sira, hodi garante katak dezenvolvimentu politika rai nian iha QJE 2026, presiza refleta
justisa sosial, igualdade jéneru, no direitu komunidade rural nian ho forma sustentavel.

Bele kontaktu ba Hortencio Pedro Vieira, Keordenaddr Nasional Rede ba Rai ho nimeru kontaktu
+670 7781 1481, email. vieiraloivacho@gmail.com ka Ines Martins, Konselleira Asuntu feto no Rai,
Rede ba Rai, i+670 79197416, email: inesnoronha@grmail.com.

Ba atensaun no kolaborasaun ami hato'o obrigada wain.

Hau saran lia,

Sy N
Hortencio Pedro Vieira
Koordenadér Nasional



